PROPOSTA DE

ACTIVIDADES PARA TRABALLAR CO MANIFESTO NA AULA

1.- Realizade unha lectura coral do Manifesto.

2.- Buscade no diccionario aquelas palabras e/ou expresións de difícil comprensión.

3.- Estructura tematicamente o Manifesto.

4.- ¿Existe algún conflicto exposto neste Manifesto? ¿Cal ou cales? Explícao.

5.- ¿A quen se dirixe o Manifesto? ¿Cres que pode ser efectivo? ¿Cómo o mellorarías? ¿A través de que medios o farías público?

6.- No Manifesto tes varias expresións que comezan “SOMOS...”, ¿con que SOMOS te identificarías ti?. Se non te identificas con ningún completa ti a túa propia frase:

Somos...

7.- (Dirixida aos/ás castelán-falantes) Imaxina que a lectura deste texto provoca en ti unha reacción que te leva a cambiar o teu idioma polo galego. ¿Cómo coidas que reaccionaría a xente máis próxima a ti (familia, amigos/as) se lles chegas falando galego?.

8.- (Dirixida aos/ás galego-falantes). Ti que es “da tribo dos falantes de falas prohibidas”¿pensas que recibes un trato diferente por falares galego? ¿De que tipo?.

9.- A Carrica é unha Carreira polo Euskera en Euskal Herria. En Catalunya tamén se corre polo Catalán nos Correllengua. En Galiza, a Carreira pola lingua atravesará este ano o país. Mais, ¿cómo lle explicarías ti a un/unha colega chinés ou mexicano por que un día ao ano te botas a correr nesta carreira?.

10.- Xogo de posicionamento:

A partir da lectura de varias frases do Manifesto (p. e.: “o pobo que carece de voz propia non ten nada que dicir nin que reclamar...”, “A lingua fainos libres”, “A nosa lingua é incultura, é atraso e deshonra”, “Porque só falando galego somos galegas, somos galegos.”) pídeselle ao alumnado que se posicione nun ou noutro lado da aula segundo estean ou non de acordo coa frase; se algún dubida debe ficar no medio. Os de cada lado deben convencer con argumentos aos do medio e aos do outro lado para que cambien de bando. O obxectivo do exercicio é provocar un breve debate arredor do idioma.

